
					此页尚未校对




　〈繼之陸完谷大用毛銳等視中錫輩何彼此邪成敗遲速幸耳及中錫等下獄論死而完等封拜崇顯是惡足〉

　〈爲賞罰邪要之摧敗藏鋒者詺邊卒之功而勦捕盪平者各守臣之力其馳驚中原身當其難則彭澤之勞勩〉

　〈似不可誣而皆賞格所後也雖然幸賊無豪傑遠啚耳使二寇據形勝按紀律相爲犄角豈完等之所能制哉〉

九月論平流賊功封太監谷大用弟谷大寬爲高平伯陸

誾弟陸水爲鎮平伯咸寧伯仇鉞進封咸寧侯竝賜誥劵

世襲都御史陸完加太子少保取囘掌院事廕一子錦衣

衛百户其餘權勢所托奏帶之人以首級論功陞授都督

錦衣都指揮指揮千百户者千餘人又以盜賊平定繇內

閣官運籌定議之功李東陽楊廷和梁儲費宏各廕一子

錦衣捐正千户東陽等固辭

　〈按正德辛巳六月給事中夏言御史鄭本公查革濫授武職疏謂正德年閒各處軍功之濫其弊有三奏帶之〉

　〈數太多紀騐之次失實武選之法盡壞于鎮守官奏帶例該五名今則領兵奏帶至三四百名者有之往往安〉

　〈居京師寄名邊方故有一人而數處奏帶一時而數處獲功其不在斬馘之列又復巧立別名或曰運送神鎗〉

　〈或曰齎執旗牌或曰衝鋒破敵或曰三次當先或曰軍前效勞紀騐之地旣無審覈之公銓選之司又無駁勘〉

　〈之實其改正重陞倂功加授之類私謀巧術弊出百端難以枚舉〉

冬調邊軍入衛京師時近臣有密獻計者託言京軍不習

戰陣又調大同宣府邊軍各三千入衛京師而以京衛軍

充數戍邊每歲春秋番換如班操例　上卽欲行之遣司

禮監與谷大川同至內閣議李東陽等力辨以爲不可合

部科道皆交章以爲不可不聽復遣司禮監文書房官至

--

閣促令擬票旨　上坐乾淸宫門必欲是夜批出東陳等

復陳其土不便狀翌日乃以內降傳旨行之大同遊擊江

彬等因此得入京彬遂有寵于　上○少師大學士李東

陽乞致仕許之東陽家京師旣致仕猶歲時賜賚及頒上

尊珍饌與見任同郊祀慶成光祿猶致宴云

　〈汪循日錄曰今人貪位固祿專爲一身之謀他日退休亦爲名成身退夫誰欺哉推張乖崖詩云兒童不損錦〉

　〈衣榮見我歸來夾道迎不免隔溪高士笑天機喪盡得虛名此詩好爲今時公卿致仕者供狀　按我　朝惟〉

　〈內閣學士多久任三楊寵任終身無論矣正統而後曹鼐陳循苗衷高穀皆十餘年彭時商輅先後入閣凡二〉

　〈十年李賢十年萬安劉健皆十九年劉吉李東陽十八年劉琳十一年徐溥十二年楊廷和謝遷梁儲皆十餘〉

　〈年夫久任固長法然得賢而久任之可也非賢久任如萬安劉霄輩適足以恣其妒賢妒能之奸與貪權固寵〉

　〈之計而已如國家士民何故曰人主之職在論相〉

十二月妖人李五以幻術惑衆倡亂

　〈初成化閒劉千斤石和尙相繼作亂皆山西李姓者以幻妄之術佐佑之及劉石敗李挾重貲遁走至是其孫〉

　〈李五世習幻術復來延安府地方坐臥一深室內令其徒黨鼓惑愚俗謂彌勒佛出世當王天下某人當爲文〉

　〈武將佐某女當爲后妃嬪御置水一盆令其自照果見各様冠服于是人皆尊信不疑凡來照者置立簿籍記〉

　〈其姓名約各出財共舉大事愚民被其誑惑遠近爭附所獻金帛隨其貧富以爲多寡至有千餘金者雖傾家〉

　〈破產亦所甘心或子女或器物接踵而至所積輜重陸續潜移他所誰留罄身鼓衆劫縣殺人及官兵敵敗五〉

　〈先遁走〉

虜亦不刺殺阿倫可汗走西海虜中立阿不孩爲可汗

癸酉〈正德八年〉

